
لە ساڵی )1978(ـــەوە ئەندامی كارای یەكێتی نووسەرانی كورد 
بــووم، لــە هەڵبژاردنــی لقــی ســلێمانیدا زیاتریــن دەنگم هێنــا، بەڵام 
برادەرێــك تــكای لێكردم پۆســتی ســەرۆكی لقەكە بدەم بەو، خۆشــم 
بۆ ماوەی چەند ســاڵێك ســكرتێری رۆشــنبیری لقی سلێمانی بووم، 
هەتــا ئــەو ئالۆزییــەی لــە یەكێتیەكــەدا رووی دا و جێگــرەوەی بــۆ 
دروســتكرا، ئەم هەنگاوەی رژێمیش هەر بەردەوامی رەوتی سڕینەوە 

و قەڵاچۆكردنەكەی كورد بوو.
لەماوەی ئەو چەند ساڵەدا یەكێتییەكەمان چالاكییەكی بەرچاوی 
لــە بــوارە رۆشــنبیرییەكەدا هەبــوو، هەفتانــە كــۆڕی ئەدەبــی و بــە 

بەردەوامی گۆڤاری )نووسەری كورد( دەرئەچوو.
ئەو رژێمانەی لەو رۆژەوەی بە پینە و پەڕۆ ئەم عێراقەیان سرێش 
لەمیش كرد، واتە لە ســاڵی )1916( كە پەیمانی )ســایكس پیكۆ( 
مۆركرا، بۆ دابەشكردنی میراتی ئیمپراتۆریەتی عوسمانی، لە نێوان 
بەریتانیا و فەرەنســا و پاشــان رووســیای قەیســەری كە بەشــدار بوو 
لــە واژووكردنیــا. دیارە ئەو رێككەوتننامە رەشــەی لەســەر دەســتی 
)ســێرمارك ســایكس(ی ئینگلیــزی و )جــۆرج پیكۆ(ی فەرەنســی 
هاتە ئاراوە، ئەو دوو روو رەشە ریسوایە گەورەترین دژایەتی خواستی 
گەلــی كوردیــان كــرد و نایانــە نــاو ئــەو جەرتاوەی چڵــكاوەی لای 
عەرەبــەكان بۆتــە ئــەو عێراقەی خوا ئەو كەســە ئەگرێ دەســتی بۆ 
بەرێ، یان ئەگەر كورد بیەوێ كۆت و بەندی ئەو كۆیلەتییە فرێ 
بدات و ئازادبێ. لە ئاكامی ئەو رەشە رێككەوتننامەیەوە، كوردستان 
دابەش كرایەوە و كرا بە چوار كەرتەوە، بەمەش رێگا لە پێكهێنانی 
كوردســتانێكی یەكگرتوو گیرا و بە مەبەســت لە گشــت روویەكەوە 
زیــان بــە گەلی كورد گەیەنرا. باشــیش ئەزانن ئــەو عێراقەی ئەوان 

تەنها و تەنها لە )بەسرە(وە هاتە )كوفە( بڕی ئەكرد.
لە ســەرووی ئەمانەشــەوە چاویان بە باڵای كورد و وشــەی هەرە 
پیــرۆزی كوردســتاندا هەڵنایــە، ئەمــە ئــەو پــەڕی كوێــرەوەری و 
كڵۆڵیســیاتە، هــەر بۆیــە )هەلهەلە( بــۆ ئەو دۆزەخەیــان لێئەدەن كە 

پێی ئەڵێن بەهاری عەرەبی!
یەكێتــی ئەدەیبــان و نووســەرانی عێراقیــان هێنایــە ئــاراوە، نــاز و 
لافــی پیاوەتییــان بەســەرا لێ ئەدایــن. نووســەرانی كوردیش كەوتنە 
دوورەپەرێزی و لێكشكاندنەوە، پاش چەند ساڵێك بارێكی نوێ هاتە 
ئــاراوە و داوای تەبابــوون و ئاشــتبوونەوە و دووبــارە یەكانگیری كرا، 
كەســانێكی بەڕێز داوایان لێكردم بەشــداری كۆنگرەی )هەولێر(ی 
نووســەران و ئەدەبیــان بكەم. ژمــارەی دەنگدەران )130( ئەدەبی 
بــوو، ســەرۆكی یەكێتییەكــەی عێــراق )عەبدولئەمیــر  كــورد 
مەعەلــە( بــوو، كــە ئەو دەمە بریــكاری وەزیری رۆشــنبیری 

ژمارە )1053(  542015/12/7



55 ژمارە )1053(  2015/12/7

ری
ونە
ه

ئەحمەد سالار
مانگانە بۆ گوڵان دەینووسێت

ری
ونە
ه

)4(

و راگەیانــدن بــوو، مینــش كــە لــە پاڵێــوراوان بــووم، هــەر كــە نــاوم 
خوێندرایــەوە هەمــووان هەســتانە ســەر پــێ و كردیانــە چەپڵەڕێزان، 
)مەعەلــە( هــاواری كــرد: ئەوە بە )تەزكیە( و بــە دەنگی هەمووان 
دەرچوو، پاشــان دەســتكرا بە هەڵبژاردنەكە لە ژمارەی ئەو )130( 
دەنگــە )128( دەنگــم هێنــا، دوای مــن، دووەم دەنگــی خوالێخۆش 
بوو )محەمەد بەدری( بوو كە )90( دەنگی هێنا. لەو كۆنگرەیەدا 
دەســتەی ســەرۆكایەتی لقــی كوردســتان دەستنیشــان كــرا و پاشــان 
لــە بەغــداد كە بارەگای ســەرەكی لــە گۆرەپانــی )ئەندەلوس( بوو، 
كۆبوونەوەی ئەنجومەنی باڵای نووسەران و ئەدیبانی عێراق كرا. بۆ 
رۆژی دوایی پێشوازییان لە شاندی ئەدەبیانی )سۆڤیەت( كرد، بۆ 
ماوەیەك زۆر بە ئاسایی بەردەوام بوو، بەرەبەرە هەستم بە باڵادەستی 
دەزگاكانی دەســەڵات كرد، بۆیە دەســتبەجێ دەستلەكاركێشــانەوەی 
خــۆم راگەیانــد، پرســییان بۆچی؟ لە وەڵاما گوتم: ئــەوە دەرنەچوو 
كــە بانگەشــەی بــۆ ئەكرا، بۆیە مەرج بــێ جارێكی دیكە نەك هەر 
ســەر بــە یەكێتیەكــەدا ناكــەم، بەڵكــو هەتا من هەبم بــەو گۆڕەپانی 
)ئەلئەنــدە لووس(ـــەشدا گــوزەر ناكــەم. بــە هــەر حــاڵ گەڕامــەوە 
سلێمانی و سەرقاڵی كارە شانۆییەكەم بووم، بەڵام رۆژانە تووشم بە 
تووشــی دەمارگیری ئەو رەگەزپەرســتانەوە ئەبوو، ئەوە بوو لە لایەن 
بەڕێوبەرایەتی رۆشنبیریی سلێمانییەوە ئاگادار كرامەوە كە دەبێ لە 
رۆژی ئــەودا لــە ســەعات چواری پاش نیــوەڕۆ لە هۆڵی چالاكیی 
قوتابخانەكانی سلێمانی، كە لە گەڕەكی )سەركارێز( بوو، ئامادەبم، 
لە كاتی خۆی دا ئەو ژمارە ئەدیب و هونەرمەندانە كە پتر لە هەفتا 
كــەس ئەبــوون، ئامادە بووین، لەســەر شــانۆكە پارێزگاری ســلێمانی 
)محەمــەد ئەمیــن( و جێگــری ئەمینــداری گشــتی رۆشــنبیری و 
وەرزشی )عەبدولغەفار سائغ( و سەرۆكی یەكێتی نووسەران )ئەژی 

گۆران(و وابزانم بەڕێوەبەری رۆشنبیری دانیشتبوون.
ســەرەتا )عەبدولغەفــار ســائغ(ی كــە نەدەزانرا كــوردە، یان توركە، 
یان عەرەبە، بەڵام ئەزانرا چ دڕندەیەكی ریســوای دەســتی بەعســە. 
بــە عەرەبــی و بــە زمانــی هەڕەشــە و گوڕەشــە و چــاو زەقكردنەوە، 
كەوتــە قســە بێ ســەر و بێ بــەر و هەلەق و مەلەقەكانــی. بەرەبەرە 
توندتــر و تووڕەتــر ئەبــوو، پتر خــۆی گیف ئەكــردەوە، هەر ئەتگوت 
ئەو عەلەشیشەیە كە خرتەیە و منداڵی گەڕەك فیكەی بۆ لێئەدەن، 
ئەوســا كەوتە ئاماژە پێكردن بە هەڵســووڕانی هەردوودەســتی، دیار 
بوو هەردوو قاچیشی لە هەمان جرت و فرتدا بوون، چونكە زرمەی 
مێزەكــە لــە ســەرەوە و لە خوارەوە ئەهات، لە پڕا هەڵوێســتەیەكی بۆ 
كــرد و بــە شــێوازی پرســیار نوتقــی دا: ئەمــن لــە ئێوە ئەپرســم، لە 
ئێــوە ئــەی ئەدیــب و هونەرمەندانی كورد، هەتــا هەنووكە چیتان بۆ 

شۆڕش كردووە و چ خزمەتێكتان دەرهەقی بیری پیرۆزی شۆڕشی 
بەعس كردووە؟!

هۆڵەكە كش و مات بێدەنگ بوو، ورتە لە كەسەوە نەهات.
هەرچەندە پاش ئەو كۆڕەی بەغدا، كە كەس پشتگیری لێنەكردم، 
جگە لە شــەهید )شــاكیر فەتاح(، بۆیە بڕیارم دابوو نەیەمە قســە، 
بەڵام ناچارمام هەستام و چوومە بەردەم شانۆكە و پشتم لە جەنابی 
جانەوەر و زۆر لەســەرخۆ و بە باشــی دانم بە پیت بە پیتی قســەكا 
نا و پرســیارم لێكرد: باشــە جەناب ئێمەش بۆمان هەیە بپرســین، ئایا 
شۆڕشــەكەتان چــی بۆ ئەدەب و هونەری كــورد كردووە؟ ئەی نابێ 

حسابێ بۆ هەق بەرامبەر هەق بكرێ؟
جەنابــی بەرپرس ئێشــگیر بوو، خەریكبوو پــرچ و گودلەی خۆی 
بڕنێتەوە، منیش زۆر لەســەرخۆ گەڕامەوە شــوێنەكەی خۆم و مێش 

میوانم نەبوو.
نەخێر دەنگی شیڕەشیڕی لەسەر شەقامەكەش خەڵكی رائەوەستان، 
ئــەی نــاران: كــێ ئەڵــێ )جەیبــی عەمیــل( نەمــاوە، ئەوەتــا لەبەر 
دەماندایــە، ئەمەیــە توخمــی بارزانــی.. ئــەوەی ناشــێ و ناگوترێ 
رشاندییەوە، بۆگەنی زێرابەكانی خوار جوولەكان لە زار و وشەكانیەوە 

ئەهات، كورد واتەنی )سەگ بۆنی پێوە ئەكرد(.
وچانێكــی بــۆ دا و پەرداخی ئاوی هەڵقوڕاند و كەوتەوە قروســكە 
قروســك.. و وتــی: ئــەوەی بۆنــی بارزانــی لێــوە بێــت، ســەری پــان 

ئەكەمەوە. 
ســەیری دەرگای هۆڵەكــەی ئەكــرد، وەك چــاو بۆ پاســەوانەكانی 
بگێڕێ، دیار بوو ئەیویست بۆ چاوترسێنی ئەوانەی ناو هۆڵەكە بە 
باڵبەســراوی كێشــم بكەن، بەڵام دیار بوو پارێزگار ئەیویســت هێدی 
بكاتــەوە و بــە هێواشــی لە دەســتی ئەدا. ســوپاس بۆخــوا پۆزلێدانە 
تاغوتییەكــەی لێكــرا قوزەلقورت و خواحافیزی بۆ دەرەوە تێیتەقاند. 
هــەر بۆ رۆژی دوایی بەســەر گشــت لایەنە پەیوەنــدارەكان بڕیاریدا، 
كە ناوم رەشــبكرێتەوە و هیچ بەرهەم و كارێكم بۆ رایی نەكەن، ئەم 
بڕیارەی ساڵێكی نەبرد و خوا كردی لە شاری هەولێر لە شوێنێكی 
بەربــاددا بــە كەتنــەوە گیــرا و بــە دەیــان پۆلیــس حەســیرمەیدانی 
شەقشــەقێنیان بــەو جەنابــە كردبــوو، بــە دەرپــێ قوتــەوە لــە پشــت 
موســەلەحەدا بۆ پۆلیســخانەیان بردبوو، هەرچەندە وتبووی )ئەمین 
عــام(م پولێكــی قەڵبی نەكردبــوو. ئیدی لە حیزب و حكومەت تڕۆ 
كرا و پاش دووســاڵ لە ســووریاوە پاڕانەوە نامیلكەیەكی ئاراســتەی 
)ســەدام( كردبوو، ئەویش بەخشــیبووی، ئیتر ئەوە بزانم بە حەتاڵ و 
بەتاڵی رۆژانی بەسەر ئەبرد. ئێمەش بەدڵ پێكەنین )خوا لە خێری 

دەرنەكات(.

نەخێر دەنگی شیڕەشیڕی لەسەر 
شەقامەكەش خەڵكی رائەوەستان، 

ئەی ناران: كێ ئەڵێ )جەیبی 
عەمیل( نەماوە، ئەوەتا لەبەر 

دەماندایە، ئەمەیە توخمی 
بارزانی.. ئەوەی ناشێ و ناگوترێ 
رشاندییەوە، بۆگەنی زێرابەكانی 

خوار جوولەكان لە زار و 
وشەكانیەوە ئەهات، كورد واتەنی 

)سەگ بۆنی پێوە ئەكرد(

دیارە ئەو رێككەوتننامە رەشەی 
لەسەر دەستی )سێرمارك سایكس(

ی ئینگلیزی و )جۆرج پیكۆ(ی 
فەرەنسی هاتە ئاراوە، ئەو دوو روو 
رەشە ریسوایە گەورەترین دژایەتی 

خواستی گەلی كوردیان كرد و 
نایانە ناو ئەو جەرتاوەی چڵكاوەی 
لای عەرەبەكان بۆتە ئەو عێراقەی 

خوا ئەو كەسە ئەگرێ دەستی بۆ 
بەرێ، یان ئەگەر كورد بیەوێ 
كۆت و بەندی ئەو كۆیلەتییە 

فرێ بدات و ئازادبێ. لە ئاكامی 
ئەو رەشە رێككەوتننامەیەوە، 

كوردستان دابەش كرایەوە و كرا 
بە چوار كەرتەوە، بەمەش رێگا لە 
پێكهێنانی كوردستانێكی یەكگرتوو 

گیرا و بە مەبەست لە گشت 
روویەكەوە زیان بە گەلی كورد 

گەیەنرا

ئیڤان گلینی لیلی: 
)lost( دەرگاكانی 
لەبەردەمم كردەوە
زنجیــرەی )lost( كــە لــە چەندیــن وەرزدا پێشــكەش 
كــرا و یەكێــك بــوو لــە زنجیــرە پــڕ جەماوەرییــەكان بووە 
هۆی ناســینی ژمارەیەك ئەســتێرە، كە هەندێكیان پێشــتر 
لە چەندین زنجیرە و فیلمی ســینەماییدا رۆڵیان بینیبوو و 
ژمارەیەكی دیكەشیان لە رێگای ئەم زنجیرەیەوە زیاتر ناسران 
لەلایــەن جەمــاوەرەوە و دواتریــش هــەر بە هۆی ئــەم زنجیرەیەوە 
چەندین رۆڵی دیكەیان پێشكەش كرا و ناوبانگیان دەركرد و بوون 

بە پاڵەوانی چەندین فیلم.
ئیڤان گلینی لیلیی كە بە رەچەڵەك كەنەدییە و رۆڵی پاڵەوانی لە 
)lost(دا هەبــوو یەكێكــە لەو ئەســتێرانەی كە پێشــتر چەند رۆڵێكی 
بینیبوو و تا راددەیەك ناسراو بوو، بەڵام دواتر رۆڵی پاڵەوانی لە چەندین 
كاری دیكە پێ سپێردرا، لەم بارەیەوە دەڵێ: بۆ من هەموو ئەو رۆڵانەی 
پێم دەســپێردرێن هیچ جیاوازییەكیان نییە و هەوڵ دەدەم بە باشــترین شــێوە 
و وەك ئەوەی دەرهێنەر دەیەوێ بەرجەســتەی بكەم، بەو مەبەســتەی تێیدا 
ســەركەوتوو بــم، )lost(یــش بــە هەمــان شــێوە بــوو و توانیم خۆمــی تێدا 
بســەلمێنم، بــەڵام لەبــەر ئــەوەی زۆر ســەركەوتوو بــوو و جەماوەرێكــی 
زۆری هەبــوو لــە سەرتاســەری جیهــان و وەرگێڕدرابووە ســەر 
چەندیــن زمانــی جیاجیــا، بۆ مــن و هەموو ئەكتەرە 
بەشــدارەكان تــا راددەیەك جیاواز بــوو، چونكە 
لــە رووی جەماوەرییــەوە زیاتــر ناســراین و 
بەرهەمهێنــەران و دەرهێنەرانیــش بیریان 
لــەوە دەكردەوە كە ســوود لەو ناوبانگ 

و جەماوەرییەی ئێمە وەربگرن.
ئیڤــان هەر لــەم بارەیەوە دەڵێ: من 
یەكێــك بــووم لەوانــەی كــە ئــەم 
زنجیرەیــە رۆڵێكــی زۆری هەبوو 
كە من زیاتر بناسرێم هەر ئەوەش 
بــووە هــۆی ئــەوەی دەرگای 
بكرێنــەوە  لەبەردەمــم  زیاتــر 
دیكــەم  رۆڵــی  چەندیــن  و 
پــێ بســپێردرێ، ئەمــەش 

مایەی خۆشحاڵیمانە.

مایا هێرش دەكاتە سەر ئۆباما
دوای دوو هەفتە بەسەر هێرشە تیرۆریستییەكەی سەر باشووری 
لوبنان لەلایەن تیرۆریستانەوە كە بووە هۆی كوشتنی ژمارەیەكی 
زۆری هاووڵاتیانی لوبنانی و بیانی، باراك ئۆبامای سەرۆكی 
ویلایەتــە یەكگرتووەكانــی ئەمریــكا لە وتەیەكیــدا ئیدانەی ئەو 
كردە تیرۆریســتییەی كرد و پشــتگیری و پشــتیوانی خۆی بۆ 
گەلی لوبنان دووپات كردەوە، بەڵام ئەم هەڵوێستەی ئۆباما بووە 
مایە تووڕەكردنی بەشێك لە هونەرمەندانی لوبنان و تووڕەیی و 

بێزاریی خۆیان بۆ ئەم هەڵوێستە درەنگە دەربڕی.
مایــا دیــاب یەكێك بوو لەوانەی لە رێگای تویتەرەوە بە زمانی 
عەرەبــی زۆر بــە تونــدی وەڵامــی ئۆبامای دایــەوە و وتی: بە 
راســتی بــۆ كەســێك قســە دەكات، ئۆبامای بە بیــری هاتەوە و 
ئیدانــەی كرد و سەرەخۆشــی دەربڕی بە بۆنــەی تەقینەوەكانی 
بەیروت، هێشــتا زوو نەبوو، بڕۆ پرســە بە یەكە بە یەكیان بكە، 
100 جاری تر تەقینەوە ئەنجام نادەی ناشیرین، مایا هەر بەوە 
نەوەســتا، بەڵكو بەرپرســیاریەتی تەقینەوەكانی خســتە ئەستۆی 

ئۆباما و پێشبینی تەقینەوەی دیكەشی كرد.
مایــا بــەم كارەی ســەلماندی كە ئــەو نەك تەنیا لــە ورووژاندن، 
بەڵكو لە بواری سیاسیشــدا كەســێكە بە جورئەتە و وەك خۆی 
دەڵێــت ســڵ لــە هیچ شــتێك ناكاتــەوە و گوێ بــە كاردانەوەكان 
نــادات، بۆیــە بــە ئاشــكرا ئۆبامای بــە ئەنجامدانی ئــەم تاوانە 

تاوانبار كرد و زۆریش دڵنیایە لەو قسانەی و ئامادەیە 
لــە هــەر شــوێنێك پێویســت بێــت راســتەوخۆ ئــەم 

و  ئۆبامــا  رووبــەرووی  تۆمەتــە 
دیكــەش  كەســێكی  هــەر 

دەكات ئەگــەر بزانێــت 
تاوانبارە.

دوای بینینــی رۆڵــی جیمــس بۆند لــە چەند بەشــێكی زنجیرە فیلمە 
بەناوبانگەكــەی، پێدەچێــت دانییــل كریجــی ئەســتێرەی ســینەمایی 
چەنــد  بەپێــی  چونكــە  نەبینێــت،  رۆڵــە  ئــەم  چیدیكــە  بەریتانــی 
دیمانــە  لــە  جارێــك  چەنــد  كریجــی  رۆژنامەوانــی  ســەرچاوەیەكی 
رۆژنامەوانییەكانیــدا ئامــاژەی بــەوە كــردووە كــە بــەردەوام نابێــت لەم 
زنجیــرە فیلمــە بەناوبانگەی كە پێشــتریش چەند ئەســتێرەیەكی دیكە 

رۆڵەكەیان بینیبوو.
كریــج بــە ئاشــكرا رایگەیانــدووە كــە Spectre دواییــن فیلمــە لە 
زنجیرەكانــی جیمــس بۆنــد كە بەشــداری تێــدا بــكات، هەرچەندە ئەم 
بڕیارەشــی بــە ســەخت دانــا، بــەڵام رایگەیاند كــە كاتی ئــەوە هاتووە 
كەســانی دیكە شــوێنی بگرنەوە وەك چۆن ئەو پێشــتر شــوێنی چەند 
ئەســتێرەیەكی گرتبــۆوە، بۆیــە بەرهەمهێنەرانــی لە ئێســتاوە بەدوای 
جێگرەوەیــەك دەگەڕێــن بــۆ درێژەپێدانــی جیمس بۆند لــە داهاتوودا و 
لــە ئێســتادا چەند ئەســتێرەیەك پاڵێوراون بۆ جێگرتنــەوەی لەوانە هیو 
جاكمــان ئەســتێرەی بەناوبانگــی ئوســترالی كە پێشــتر رایگەیاند بوو 
پاڵێوراو بوو بۆ بینینی رۆڵەكە و داواشی لێكرا بوو و ئێستا ئامادەیە 

بۆ بینینی رۆڵەكە.
مایكــی فاســپندەری تەمــەن 38 ســاڵ كە بــە رەچەڵــەك ئەڵمانییە و 
خاوەنــی خەڵاتی ئۆســكارە، ئەویش یەكێكــی دیكەیە لە پاڵێوراوەكان، 
چونكە پێشتر رۆڵی سیخوڕی بینیوە لە فیلمی 

.Inglorious Basterds
تــۆم هــاردی كــە بــە رەگــەز بەریتانییــە و 
بــە رۆڵــی )بایــن(ی دەمامكــدار ناســراوە 
لــە فیلمی باتمــان، ئەگــەری هەیە ئەویش 
لــە داهاتــوودا ببێتــە جیمــس بۆنــد، چونكــە 
خاوەن كەســایەتییەكی ناڕوون و سەرنجڕاكێشــە 
و زۆریــش بــە توانایــە لــە جووڵــەدا، تەنیــا یــەك 
كەموكوڕی هەیە، ئەویش كورتیی باڵاكەیتی.

جگە لە مانە هەر یەكە لە دامیان لویس 
كــە قــژی زەردە، رەنگە ببێتــە یەكەم 
جیمــس بۆندی قــژ زەرد و ئیدریس 
پێســتە  رەش  ئەویــش  كــە  ئەلبــا 
ئەمانــەش پاڵێوران بۆ ئەوەی ببن 

بە جیمس بۆندی داهاتوو.

جیمس بۆندی داهاتوو كێیە

هونــەری  و  كەلتــوور  بــارەی  لــە 
كوردییــەوە ئەڤیــن بەیــاز دەڵێــت: 
كەلتوورێكــی  خــاوەن  ئێمــە 
دوژمنــان  دەوڵەمەندیــن 
هەمیشە هەوڵیانداوە لەو 
بێبەشــمان  كەلتــوورەش 
ئێمــە  بــەڵام  بكــەن، 
دەتوانین ئــەو بەرهەمە 
بگەڕێنینەوە  كوردیانــە 
كە پێشــتر ئێمە خاوەنیان 
بووین و ئێســتا كەســانی 
دیكە ســوودی لێ دەبینن، 
ئێمــە بە خوێندن و فێر بوونی 
ئەدەبــی  و  مێــژوو  و  زمــان 
بەرزكردنــەوەی  بــە  و  خۆمــان 
ئاستی وشیاری نەتەوەیی لەنێو 
ڕۆڵــە و نەوەكانــی داهاتووماندا 
دەتوانیــن بۆیان روون بكەینەوە كە 
بەشــێكی زۆر لــە كلتوور وهونەری 
ئێمــە دزراوە، ئەمــەش پێویســتی بــە 

هاوكاری و یەكگرتنی كورد هەیە.
فــرە زاراوەیــی زۆر جــار رەنگــە گرفت بۆ 
گۆرانیبێژانــی كــورد درووســت بــكات، بۆیە 
هونەرمەندانــی كوردســتان هــەوڵ دەدەن 
بە بە هەموو شــێوەزارەكان گۆرانی 
بڵێن بەگوێرەی توانای خۆیان، 

لەم بارەیەوە ئەڤین دەڵێ:
بــە داخەوە من تا ئێســتا 
من تەنیا بە كرمانجی 
گۆرانیم وتووە، بەڵام 
بەرنامەمدایــە  لــە 
ئاینــدەدا  لــە 
و  ســۆرانی  بــە 

ئەڤین بەیاز:

رەسەنایەتی هونەری كوردی
 وەكو پێویست ناپارێزرێ

زازاكیش گۆرانی بڵێم، هەر كاتێك دەرفەتێكی گونجاو 
هەبێت لە رووی بوونی تێكست و ئاوازێكی خۆش كە 
بتوانــم جەمــاوەری پێ رازی بكــەم و بتوانم بە جوانی 
بیڵێم و سەركەوتوو بم، نەك تەنیا وتن و دەركەوتن بێت، 
زۆر لــە هونەرمەنــدان ئــەم كارەیان كــردووە، هەندێكیان 
زۆر تێیدا ســەركەوتوو بوون، بــەڵام هەندێكی دیكەیان 

وەكو پێویست نەبوون.
سەبارەت بە بوونی ئافرەتی كورد لە بواری هونەریدا كە 
تا چەند سەركەوتوو بوون، رایوایە: بە شێوەیەكی گشتی 
ئەگەر ئافرەتانی كورد لەگەڵ پیاوەكان بەراورد بكەی 
بــە لەبەرچــاو گرتنی هەموو لایــەك، ئەوا بەڕای خۆم 
ئافرەتە هونەرمەندەكان سەركەوتووترن، چونكە دەرفەت 
بۆ پیاو زیاتر و ئاستەنگەكانیش كەمترن بەپێچەوانەی 
ئافرەتان. هەر لەم بارەیەوە زیاتر دەڵێ: زۆر كەس پێیان 
وایە ئافرەت پشــت بە جوانی دەبەســتێت بۆ ئەوەی لە 
كارەكەیــدا ســەركەوتوو بێت، بەڵام مــن پێموایە جوانی 
گرنگییەكــی ئەوتۆی نییە، رەنگە راددەیەك تا ڕۆڵی 
هەبێــت، بــەڵام ئــەوەی گرنگــە بۆ هــەر هونەرمەندێك 
جــا ئافــرەت بێت یان پیاو بوونــی بناغەیەكی هونەری 
پتەوە واتە دەنگ و ئەدا و چۆنیەتی پێشكەش كردنی 
گۆرانییە بەو شــێوەیەی كە مافی تێكســت و ئاوازەكە 

بدات.
 ئەڤیــن نایشــارێتەوە كە هونەری كــوردی كەموكوڕی 
تێــدا بــە دی دەكرێــت ئەمــەش بــۆ چەنــد هۆكارێــك 
دەگەڕێنێتەوە و لەم بوارەوە دەڵێت: راستە كەموكوڕیەكان 
زۆرن، بــەڵام ســەرەڕای ئــەم هەمــوو كەموكــوڕی و 
ئاســتەنگانەی كــە دێنــە ســەر رێــگا كار و بەرهەمی 
ڕۆژ  دوای  ڕۆژ  دەكرێــت،  پێشــكەش  ســەركەوتووش 
ژمــارەی هونەرمەنــدان زیاتــر دەبێــت لە هەمــان كاتدا 
شێوازی موزیكی نوێتر دێتە بوون، ئەم كارە بە ردەوام 
و تێكەڵاوی و رەنگاورەنگییەش خۆی لە خۆێدا دەبێتە 
هۆكارێك بۆ پێشخستنی هونەری گۆرانی و موزیكی 

كوردی بۆ پلەیەكی بەرزتر لەوەی كە ئێستا هەیە.

لــە بــارەی بەرهەمــە فۆلكلــۆر ورەســەنەكان ئەوانــەی 
گۆرانیبێژە نەمرەكان بەشێوازی جیاجیا نوێ دەكرێنەوە 
لــە هەمــوو پارچەكانی كوردســتان، ئەڤیــن دەڵێت: من 
خۆیشــم زۆر گرنگــی بــەو لایەنــە دەدەم، چونكە لەنێو 
گۆرانییەكانــی مندا گۆران هونەرمەندانی دیكە نییە 
و هەمــووی گۆرانی تایبەتی خۆمە، هەموو تێكســت 
ئاوازەكانــی نوێــن، لــە ئەلبوومــی یەكەممدا تێكســتی 

چوار لە گۆرانییەكان هی خۆم بوو.
 ســەبارەت بە پاراستنی رەســەنایەتی هونەری كوردی 
و ئایا تا چەند توانراوە بپارێزرێ و گرنگی پێ بدرێ 
بەتایبەتی لەلایەن هونەرمەندانی كوردەوە دەڵێ: ئەگەر 
بە ڕاشكاوی قسە بكەم )بێگومان ئەمە ڕای تایبەتی 
خۆمە( رەســەنایەتی گۆرانی و موزیكی كوردی وەك 
پێویست ناپارێزرێ، بۆ ئەم مەبەستەش واتە پاراستنی 
پێویســتی  پێموایــە  كــوردی  هونــەری  رەســەنایەتی 
بــە خوێنــدن و زانینــی ئەدەبیــات و موزیكــی هەیــە، 
ئــەوەی مــن تێبینیم كردبێت ئەم كارە تا ئێســتا لەلایەن 
هونەرمەنــدی كــورد نیزامەدین ئــارەج ئەنجامدراوە كە 
هەوڵیــداوە بــە هەمــوو شــێوەیەك رەســەنایەتی هونەری 

كوردی بپارێزی.
ئەڤیــن پێیوایــە بە هۆی ئــەوەی دوژمنــان هەوڵیانداوە 
هەمیشــە زمان و كەلتــووری كوردی لە ناوبەرن، بۆیە 
پێویســتە هونەرمەنــدان بــە گشــتی دژی پیلانەكانــی 
دوژمنان بوەستنەوە و لەم بارەیەوە بوونی پێوەندی بەهێز 
لــە نێــوان هونەرمەنــدان بە كارێكــی پێویســت دەزانێت 
و دەڵێــت: مــن پێوەندیــم لەگــەڵ هونەرمەنــدان بــاش و 
ئاســاییە بەتایبەتــی لەگــەڵ هونەرمەندانــی باكووری 

كوردستان.
ئەڤیــن پێیوایــە هونەرمەندانــی كــورد كلیپــی جوانیــان 
بەرهەمهێنــاوە و لەگەڵ ئەوەشــدا دەڵێ: دەكرێ كاری 
جوانتر و باشــتر پێشــكەش بكرێ، چونكە ئێمە خاوەن 
توانای زیاترین لە هەموو بوارەكانی تایبەت بە كلیپ 

و گۆرانی. 

لە ساڵانی رابردوو ئافرەتانی كورد لە گۆڕەپانی هونەر بە گشتی و گۆرانی و موزیك بەتایبەتی بوونیان هەیە و 
لە ئاســتێكی بەرزدان ســەرەڕای ئەو ئاســتەنگانەی كە لە هەموو روویەكەوە رووبەروویان دەبنەوە، هەروەها تا ئێســتا 
بەشێكی هەرەزۆری كوردستان ئازاد نییە،، ئەڤین بەیاز یەكێكە لەو خانمە هونەرمەندانەی كە هەوڵیداوە لە رێگای 
هونەرەكەیەوە پەیامێك پێشكەش بكات، ئەویش خزمەت كردنە بە هونەری كوردی. ئەڤین بە ستایلێكی تایبەت لە 
بواری گۆرانی دەركەوتووە و زۆر سەركەوتووانە توانیویەتی رەسەنایەتی هونەری كوردی بپارێزێت، لە هەمان كاتدا 

نوێگەرایی ئاوێتەی رەسەنایەتی كردووە، بێ ئەوەی هیچیان كاریگەرییان بەسەر ئەویترەوە هەبێت.
وەك خۆی باس دەكات كاتێك منداڵ لەگەڵ گرووپێكی هونەری گۆرانی وتووە، بەڵام ئێســتا حەز دەكات هەموو 

كارەكانی بە تەنیا بێت، نەك لە گەڵ گرووپە هونەرییەكان.

سەرەڕای ئەم هەموو كەموكوڕی و 
ئاستەنگانەی كە دێنە سەر رێگا كار 
و بەرهەمی سەركەوتووش پێشكەش 

دەكرێت، ڕۆژ دوای ڕۆژ ژمارەی 
هونەرمەندان زیاتر دەبێت لە هەمان 

كاتدا شێوازی موزیكی نوێتر دێتە 
بوون

ئەوەی من تێبینیم كردبێت ئەم كارە 
تا ئێستا لەلایەن هونەرمەندی 

كورد نیزامەدین ئارەج ئەنجامدراوە 
كە هەوڵیداوە بە هەموو شێوەیەك 

رەسەنایەتی هونەری كوردی بپارێزی

59 ژمارە )1053(  2015/12/7

ری
ونە
ه


